ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎՐԱՍՏԱՆԻ ՊԵՏԱԿԱՆ ՍԱՀՄԱՆԻ ՍԱԴԱԽԼՈ-ԲԱԳՐԱՏԱՇԵՆ ԱՆՑՄԱՆ ԿԵՏԻ ՏԱՐԱԾՔՈՒՄ՝ ԴԵԲԵԴ ԳԵՏԻ ՎՐԱ ՆՈՐ ԿԱՄՐՋԻ ՇԻՆԱՐԱՐՈՒԹՅԱՆ ՆԱԽԱԳԾԱՆԱԽԱՀԱՇՎԱՅԻՆ ՓԱՍՏԱԹՂԹԵՐԻ ՀԱՏՈՒԿ ՀԱՄԱԼԻՐ ՓՈՐՁԱՔՆՆՈՒԹՅԱՆ ԱՄՓՈՓ ԵԶՐԱԿԱՑՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	     1. ՀՀ արդարադատության նախարարություն

	16.03.2020թ.

	
	N /27.3/6270-2021

	«Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում՝ Դեբեդ գետի վրա նոր կամրջի շինարարության նախագծահաշվարկային փաստաթղթերի հատուկ համալիր փորձաքննության ամփոփ եզրակացությանը հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանն անհրաժեշտ է խմբագրել, մասնավորապես՝ նշել հղում կատարվող նորմատիվ իրավական ակտի  կրճատ անվանումը:
     Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը՝ համաձայն «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջների:
	Ընդունվել է: 
Նախագծի նախաբանը լրամշակվել է: 


	Նախագծի Հավելվածի (այսուհետ՝ Հավելված) դրույթներն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:

	Ընդունվել է:
Հավելվածի համարակալումը  համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի պահանջներին:

	Հավելվածի 1-ին գլխում «24.09.2020թ.» բառերն անհրաժեշտ է փոխարինել «2020 թվականի սեպտեմբերի 24-ի.» բառերով՝ համաձայն «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջների:
	Ընդունվել է: 
Առաջարկվող փոփոխությունը կատարվել է:

	Հավելվածի 2-րդ գլխում «19.03.2015թ.» բառերն անհրաժեշտ է փոխարինել «2015 թվականի մարտի 19-ի.» բառերով՝ համաձայն «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջների: Նույն գխի 4-րդ կետում անհրաժեշտ է հստակեցնել, թե որ թվականին և  ում միջև կնքված պայմանագրի մասին է խոսքը:

	Ընդունվել է: 
Առաջարկվող փոփոխությունը կատարվել է:
Միաժամանակ, հավելվածի 2-րդ գլխում խոսքը գնում է Կամրջի նախագծման և շինարարական աշխատանքներն իրականացնող կազմակերպության հետ  02.11.2021թ. կնքված  թիվ CW-SBB-01  պայմանագրին: 

	Հավելվածի 2-րդ գլխում թվարկված են մի շարք փորձաքննական եզրակացությունների անվանումներ, որոնք հանդիսանում են Հավելվածի /Ամփոփ եզրակացության/ բաղկացուցիչ մասեր, մինչդեռ դրանք Նախագծին կցված չեն:

	 Չի ընդունվել:
ՀՀ կառավարության 2020 թվականի սեպտեմբերի 24-ի  N 1564-Ա  որոշման 1-ին կետի 3-րդ ենթակետի «բ» պարբերության համաձայն՝ Հայաստանի Հանրապետության կառավարության քննարկմանը ներկայացվում է հատուկ համալիր փորձաքննության եզրակացությունը: Հավելվածի 2-րդ գլխում թվարկված փորձագիտական եզրակացությունները, ըստ էության առանձին փաստաթղթեր են, կազմված են այլ մասնագիտական կազմակերպությունների կողմից,  ուստի վերջիններս հատուկ համալիր փորձաքննության եզրակացությանը կցելու և ՀՀ կառավարության կողմից հավանության արժանացնելու անհրաժեշտություն չկա:

	Հավելվածի 4-րդ գլխում «ՀՀ անշարժ գույքի կադաստրի կոմիտեի», իսկ 5-րդ գլխում՝ «Կադաստրի պետական կոմիտեի»  բառերն անհրաժեշտ է փոխարինել «Կադաստրի կոմիտեի» բառերով՝ համաձայն «Պետական կառավարման համակարգի մարմինների մասին» ՀՀ օրենքի 4-րդ հոդվածի 2-րդ մասի 1-ին կետի պահանջների:
	Ընդունվել է: 
Առաջարկվող փոփոխությունը կատարվել է:

	Հավելվածի 4-րդ գլխում «կատարել» բառից առաջ անհրաժեշտ է լրացնել «վերոհիշյալ փաստաթղթերում» բառերը: Բացի այդ, հիշյալ գլխից անհրաժեշտ է հանել «ազդեցության ենթակա» բառերը:

	Չի ընդունվել :
Հստակ չէ, թե Հավելվածի 4-րդ գլխի, որ կետում է առաջարկվում փոփոխությունը, իսկ Հավելվածի 4-րդ գլխում խոսքը գնում է Ծրագրի շրջանակներում ազդեցության ենթակա հողամասերի մասին, ուստի «ազդեցության ենթակա» բառերը հանելու առաջարկը հիմնավորված չէ:

	ՀՀ վարչապետի աշխատակազմ

	28.04.2021թ.

	
	02/12.8/10630-2021

	      Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝ ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
	Ընդունվել է: Նախագծի նախաբանում հղում է կատարվել այն նորմատիվ իրավական ակտին, որին համապատասխան ՀՀ կառավարությունը լիազորվել է ընդունել սույն որոշումը: 

	1. Նախագծի վերնագրում և ամբողջ տեքստում նշված է կամրջի շինարարության նախագծահաշվարկային փաստաթղթերի հատուկ համալիր փորձաքննություն, այն դեպքում, որ ՀՀ կառավարության 24.09.2020թ-ի N 1564-Ա որոշմամբ նախատեսված է կամրջի նախագծանախահաշվային փաստաթղթերի հատուկ համալիր փորձաքննություն: Անհրաժեշտ է ապահովել միասնականությունը:
	Ընդունվել է: 
Նախագծի հավելվածում «նախագծահաշվարկային» բառը փոխարինվել է «նախագծանախահաշվային» բառով: 

	Հավելվածի 1-ին կետում «հանձնաժողով» բառից առաջ անհրաժեշտ է ավելացնել «փորձաքննական» բառը,
	Ընդունվել է: 
Առաջարկվող լրացումը կատարվել է: 

	Հավելվածի 2-րդ գլխի 4-րդ կետի 4-րդ ենթակետում անհրաժեշտ է հստակեցնել, թե ի՞նչ պայմանագրի մասին է խոսքը: 
	Ընդունվել է: 
Պայմանագրի տվյալները լրացվել են:

	Հավելվածի 5-րդ կետով թվարկվում են մի շարք փորձաքննական եզրակացություններ: Անհրաժեշտ է, որ դրանք ևս ներկայացվեն: 

	Ընդունվել է:
Հավելվածի 9-րդ կետի 3-րդ ենթակետում նշված փորձաքննությունների եզրակացությունները կցվում են:

	1) [bookmark: _GoBack]Հանձնաժողովի անդամներ բաժնում Կ. Դաղբաշյանը ներկայացված է, որպես Տարածքային կառավարման և ենթակառուցվածքների նախարարության ջրային կոմիտեի ոռոգման և կոլեկտորադրենաժային համակարգերի վարչության պետ, մինչդեռ վերջինս հանդիսանում է Տարածքային կառավարման և ենթակառուցվածքների նախարարության ջրային կոմիտեի նախագահի տեղակալը: Հարկ է նշել, որ ներկայացված ամփոփ եզրակացությունը ստորագրվել է 2021 թվականի փետրվարի 9-ին, երբ Կ. Դաղբաշյանն արդեն իսկ Տարածքային կառավարման և ենթակառուցվածքների նախարարության ջրային կոմիտեի նախագահի տեղակալ էր:
	Ընդունվել է:
Սույն նախագծի հետ շրջանառության մեջ է դրվել Հայաստանի Հանրապետության կառավարության 2020 թվականի սեպտեմբերի 24-ի N 1564-Ա որոշման մեջ փոփոխություն կատարելու մասին համապատասխան որոշման նախագիծ, որտեղ փոփոխվել է Կ. Դաղբաշյանի պաշտոնը:

	Նախագիծը բացի Արդարադատության նախարարությունից, անհրաժեշտ է համաձայնեցնել նաև այլ շահագրգիռ մարմինների հետ
	Ընդունվել է: 
Նախագիծը ներկայացվել է այլ շահագրգիռ մարմինների համաձայնեցմանը:



